ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ քաղաքաշինության կոմիտե
	12.06.2024թ.

	
	№ 01/11.4/8613-2024

	1.
		««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն առաջարկում է.
- Նախագծի N 4 հավելվածի ձևաչափը համապատասխանեցնել «ՀՀ  2024 թվականի պետական բյուջեի մասին» օրենքի N 1 հավելվածի N  3 աղյուսակի  ձևաչափին, 


- Նախագծի  N 6 և N 7 հավելվածները շարադրել նոր խմբագրությամբ՝ համաձայն կից հավելվածների։
Առաջարկում ենք նաև, որ ներկայացված նախագծի հիմնավորման մեջ կատարել հետևյալ լրամշակումները՝ 
«Ներկա կարգավորումների համաձայն 2025 թվականի դեկտեմբերի 31-ից նախատեսվում է անցում կատարել դեպի բացառապես թվային եղանակով շինթույլտվություների տրամադրման e-Permits համակարգ։» նախադասության փոխարեն լրացնել հետևյալը․
	-  ««Քաղաքաշինության մասին» ՀՀ օրենքում փոփոխություններ և լրացումներ կատարելու մասին» 2021 թվականի մայիսի 26-ի ՀՕ-233-Ն օրենքի, ինչպես նաև ՀՀ կառավարության 2015 թվականի մարտի 19-ի N 596-Ն որոշմամբ հաստատված Հավելված 3-ի  պահանջների համաձայն՝ 2024 թվականի դեկտեմբերի 30-ից քաղաքաշինական թույլտվությունները տրամադրվելու են բացառապես առցանց համակարգի միջոցով։
	- «e-Permits» քաղաքաշինական թույլտվությունների առցանց տրամադրման համակարգի արդիականացման շրջանակում քաղաքաշինական գործունեության իրականացման թույլտվությունների  տրամադրման  գործընթացներն հասանելի են urban.e-gov.am քաղաքաշինության բնագավառի պետական ծառայությունների միասնական հարթակում։
	





Ընդունվել է: Հավելվածի անհրաժեշտությունը վերացել է՝ ֆինանսական այլ հատկացումների փոփոխությամբ պայմանավորված։


Ընդունվել է: Հավելվածները խմբագրվել են։



Ընդունվել է: Հիմնավորումը խմբագրվել է։



Ընդունվել է: Հիմնավորումը խմբագրվել է։




Ընդունվել է: Հիմնավորումը խմբագրվել է։



	2. ՀՀ Ֆինանսների նախարարություն
	17.06.2024թ.

	
	№ 01/9-2/12811-2024

	1.
	Ուսումնասիրելով Ձեր 10.06.2024թ. N 01/16.1/5131-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագիծը, որով առաջարկվում է «1235. Թվային փոխակերպման գործընթացի իրականացում» ծրագրի «31001 Միասնական թվային միջավայրի ձևավորում» միջոցառման ներքո ՀՀ քաղաքաշինության կոմիտեին (որպես միջոցառման կատարող) հատկացնել 47.5 մլն դրամ` թվային եղանակով կառուցապատման թույլտվություների տրամադրման e-Permits համակարգի ներդրման համար, իսկ 1.0 մլն դրամը վերաբաշխել 1235 ծրագրի նոր «11001 Թվային համակարգերի սպասարկում» միջոցառմանը՝ ՀՀ քաղաքաշինության կոմիտեի կայքի սպասարկման համար, հայտնում ենք հետևյալը.
1. «1235. Թվային փոխակերպման գործընթացի իրականացում» ծրագրի շրջանակներում թվայնացման առաջարկները ֆինանսավորվում են թվայնացման խորհրդի դրական եզրակացության և տեխնիկական առաջադրանքների բավարար պատրաստվածության պարագայում, մինչդեռ Նախագծին կից ներկայացված չէ նշված դրական եզրակցությունը: 
2. ՀՀ քաղաքաշինության կոմիտեի կայքի սպասարկման նպատակով տարեկան 1.0 մլն դրամ հատկացնելու կապակցությամբ առաջարկում ենք նոր միջոցառում նախատեսելու փոխարեն կայքի սպասարկման ծառայությունների գծով ծախսը ներառել Կոմիտեի պահմանման ծախսերում՝ 1103 ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն» միջոցառման ներքո՝ հնարավոր տնտեսումների շրջանակներում:
3. Խմբագրական բնույթի թերությունների վերաբերյալ առաջարկում ենք.
	ա/ Նախագծի 1-ին կետում հղում կատարել նաև ՀՀ կառավարության 28.12.2023թ. N 2323-Ն որոշման 10-րդ հավելվածին:
բ/ Նախագծի 4-րդ հավելվածի ձևաչափը համապատասխանեցնել ՀՀ 2024թ. պետական բյուջեի մասին օրենքի N 1 հավելվածի N 3 աղյուսակի ձևաչափին (ավելացնել «կառուցման աշխատանքներ» սյունակը):




գ/ Նախագծի 6-րդ հավելվածում «ՄԱՍ 2» արտահայտությունը փոխարինել «ՄԱՍ 1» արտահայտությամբ, 1235 ծրագրի 31001 միջոցառման ֆինանսական ցուցանիշները համապատասխանեցել Նախագծի 2-րդ հավելվածով արտացոլված ֆինանսական ցուցանիշներին, ՀՀ քաղաքաշինության կոմիտեին հատկացվող գումարներն ու ոչ ֆինանսական ցուցանիշներն արտացոլել նոր աղյուսակով: ՀՀ կառավարության, որպես միջոցառման կատարող մարմին նվազեցվող ֆինանսական և արդյունքային ցուցանիշները միավորել մեկ աղյուսակում, ինչպես նաև սահմանել հատկացվող գումարի արդյունքային չափորոշիչներ:
դ/ Նախագծի հավելված 7-ի գնումների պլանում անհրաժեշտ է գնման առարկաների գնման ձևերը նշել ԷԱՃ, քանի որ վերջիններս ներառված են «Էլեկտրոնային աճուրդի միջոցով ձեռք բերվող գնման առարկաների թվային ծածկագրերի (CPV կոդեր)» ցանկում, ճշտել հավելվածի համարը, իսկ 48211240 և 72411300 ԳՄԱ կոդերով գնման առարկաների տողերում լրացնել Միավորի գինը» սյունակը: 
	













Ընդունվել է, թվայնացման խորհրդի արձանագրությունը կցվում է։


Ընդունվել է, ՀՀ քաղաքաշինության կոմիտեի առաջարկով՝ գումարի պահանջը որոշման նախագծից հանվել է։





Ընդունվել է:


Ընդունվել է: Հավելվածի անհրաժեշտությունը վերացել է՝ ֆինանսական այլ հատկացումների փոփոխությամբ պայմանավորված։


Ընդունվել է: Կատարվել է համապատասխան փոփոխություն:

